Bae Rhosilli – effeithiau cymdeithasol ac economaidd
Mae’r arfordir erioed wedi bod yn ardal sydd wedi denu nifer fawr o bobl am amryw o resymau. Mae mwy a mwy o ddatblygiadau yn digwydd yno er mwyn ceisio cyfarfod â gofynion y bobl sy’n ymweld â’r ardal. Mae Rhossili wedi ei leoli ger Abertawe a dyma’r pwynt mwyaf gorllewinol ar benrhyn Gŵyr. Gan fod tri chwarter o Benrhyn Gŵyr wedi ei amddiffyn gan yr Ymddiriedolaeth Genedlaethol a’r penrhyn yn dal statws AHNE (Ardal o Harddwch Naturiol Eithriadol) am gyfnod hwy nag unrhyw fan arall yn y DU, nid yw’n syndod fod y traethau yma heb eu difetha. Rhossili yw’r traeth gyda’r feiston fwyaf cyson ar Gŵyr,gyda’r tonnau mwyaf ym mhen gogleddol Llangynydd. Mae’r traeth yn arc o dywod aur ac yn ymestyn am dros dair milltir. 
Penrhyn milltir o hyd sy’n ymdebygu i fwydyn ac yn ymestyn i’r cefnfor yw Pen Pyrod. Mae wedi ei wneud o ddwy ynys greigiog sy’n cael eu cydio â’r tir mawr gan rodfa gul, sy’n hygyrch ddim ond pan fydd y llanw ar drai ac â’i gilydd gan Bont y Diafol, gwddf cul o graig. Ar yr ynys allanol, mae mordwll yn lluchio dŵr i fyny a gellir ei weld o’r pentref bron i ddwy filltir i ffwrdd.  
Mae nifer o bobl yn hoffi mynd i gerdded dros y tirlun garw a gwerthfawrogi’r golygfeydd ysblennydd a welir i bob cyfeiriad.
Mae traeth Rhosilli yn un o’r traethau gorau yn Ewrop a does dim yn ymyrryd ar ei 3 milltir o hyd ond gweddillion sgerbydol llongddrylliadau, yr enwocaf o safbwynt Gŵyr yw Helvetia, bad Norwyaidd a chwythwyd ar y traeth yn storm 1887. 

Fe gerfiwyd y bae gan gefnfor Iwerydd. Mae tywodfaen Down, 633 troedfedd o uchder, a’r pwynt uchaf ar Gŵyr, yn bwynt ffafriol ar gyfer lansio gan farcutwyr. Ar ddiwrnod clir ceir golygfeydd da o Ynys Wair ac ar noson glir ceir machludau hyfryd. 
Gyda mwy a mwy o bobl yn dymuno ymweld â’r arfordir ar gyfer gwyliau neu ddim ond am ddiwrnod, bydd hyn yn arwain at oblygiadau i’r amgylchedd lleol. Drwy fod yr ardal wedi ei warchod mae’n anodd iawn cael caniatâd cynllunio ar gyfer datblygu’r ardal. Mae adeiladau yn yr ardal hon yn gorfod cael eu paentio mewn lliwiau penodol fel eu bod yn ymdoddi i’r amgylchedd lleol. 
Mae mannau gwersylla wedi eu sefydlu er mwyn cynnig llety i ymwelwyr. Ar draeth Rhossili mae gwesty a elwir yn Westy Pen Pyrod, lle gellir mwynhau golygfeydd ysblennydd o forlin Gŵyr.
Mae’r traethau o amgylch Gŵyr yn rhai naturiol ac maent yno o ganlyniad i ddyddodi sy’n digwydd ar y lan.
Ar ddiwrnod heulog braf bydd y traeth yn llawn gyda channoedd o addolwyr yr haul, ond oherwydd ei faint ni fydd byth yn teimlo’n orlawn. Mae digon o le i blant i chwarae ar y tywod gwyn ac i oedolion ymlacio tra’n mwynhau golygfeydd o ben y Pyrod. 
Mae’r Cyfleusterau yn cynnwys:  
· siopau 
· maes parcio (Preifat yn codi tâl)   

· toiledau 

· mannau ar gyfer bwyta ac yfed   
· ffôn   
· yn addas ar gyfer chwaraeon dŵr   

Gan ddefnyddio’r wybodaeth uchod a thrwy wneud eich ymchwil eich hun lluniwch restr o effeithiau economaidd a chymdeithasol pe byddai mwy o bobl yn ymweld â Phenrhyn Gŵyr. Gall y rhain gynnwys safbwyntiau cadarnhaol yn ogystal â rhai negyddol. Unwaith y byddwch wedi gwneud hyn, rydych i ddewis un neu ddau o bwyntiau ac yna eu datblygu ymhellach drwy ddweud beth fyddai yr ochr gymdeithasol ac economaidd ac yna sut y gallwch ddelio â’r effaith yn dibynnu os oedd yr effaith yn gadarnhaol neu’n negyddol. 
